
Эмэгтэй волейболчдын довтлох цохилтын үсрэлт,
 хаалтын үсрэлтийн техникт хийсэн судалгаа

	Волейболын спорт нь 100 гаруй жилийн өмнө үүссэнээс хойш одоо 200 сая гаруй тоглогчидтой дэлхийн хамгийн өргөн дэлгэр тархсан спортын нэг болж хөгжсөн. Волейболын спорт нь дэлхийн хэмжээний болсныг харуулсан зүйл бол 1996 онд далайн эргийн волейболын олимпийн спортод оруулсан явдал юм. Волейболын спорт нь тоног төхөөрөмж бага шаарддаг, хувь хүмүүс амьдралынхаа туршид ур чадварын янз бүрийн түвшингээр тоглох боломжтой тул өргөн тархах шалтгаан болсон гэж үздэг. Одоогийн байдлаар  эмэгтэйчүүдийн 972 багийг АНУ-ын их дээд сургуулиуд ивээн тэтгэж байна. Волейбол тоглох үед гэмтэл их гардаг тул энэ спортыг дагалдан спортын анагаах ухаан анхаарлаа ихээр хандуулах болсон. Спортод амжилттай оролцогчдоос бие бялдрын ур чадвар, гүйцэтгэлийг шаарддаг ба ихэвчлэн довтолгоо ба хамгаалалтын үед агаарт өөрийгөө хэрхэн удирдаж хөдөлгөх хувь хүний чадвараас хамаардаг. Эдгээр хөдөлгөөнд үсрэлтийн техникт давуулах, хаах үндсэн хөдөлгөөнүүд орно. Довтлох цохилтын үсрэлтийг бодвол хаалт хийх үсрэлт нь хамгийн өндөр цэгт хүртэл үсрэх шаардлагагүй.Ер нь үсэрч буух үед хамгийн их гэмтэл тохиолддог. Тиймээс волейболын спортод үсрээд буулт хийх үйл явц техник нь маш чухал. Феррати волейбол тоглохдоо маш их үсрэх, үсрэлтийн техник хийх үедээ тэнцвэрээ алдах зэрэг нь гэмтлийн гол шалтгаан болдог гэсэн таамаг дэвшүүлжээ. Тоглогчдын гэмтлийн 90 орчим хувь нь өвдөгний үенд тохиолддог. Энэхүү судалгаанд эмэгтэйчүүдийн 4 баг оролцсон ба 2 тоглолтын видео бичлэгийг ажиглах замаар хийсэн. Довтлогоо болон хаалт тавих үеийн үсрэлтэд гэмтэл их тохиолддог тул эдгээр хөдөлгөөнийг ажиглалтад авсан. 
	Дөрвөн тоглолтын турш нийт 1087 /484 довтлох, 603 хаалт/ үсрэлт, буулт хийснийг ажигласан. Дундажаар нэг тоглогч 2 тоглолтын явцад 45 үсрэлт ба буулт хийж байна. Хамгийн олон үсэрч буусан тоглогчийн үзүүлэлт 73 байсан. Бүх тоглогчид довтлох болон хаалтын үсрэлтийг гүйцэтгэхдээ 2 хөлөөрөө үсэрч бууж байна. 2 хөл дээрээ үсрэх нь хангалттай дээд өндөрт хүрэх хүч үүсгэх өргөн бөгөөд тогтвортой тулгуурыг бий болгодог.  Үүний улмаас хаалт, довтлох үеийн үсрэлтийн үед маш цөөн гэмтэл тохиолдож байна. Харин хаалт болон довтлох цохилтын үсрэлтийн үед бага зэрэг тэнцвэрээ алдсанаар тухайн тоглогчид нэг хөл дээр буух түүнээс үүсэж гэмтэл үүсэх шалтгаан  бий болох нь их харагдаж байна. 



